ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 11-Ի N 1153-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Նախագծի ընդունումը պայմանավորված է այն հանգամանքով, որ ՀՀ կառավարության 2011 թվականի օգոստոսի 11-ի N 1153-Ն որոշմամբ ՀՀ 2011 թվականի պետական բյուջեով նախատեuված ՀՀ կառավարության  պահուuտային ֆոնդի հաշվին ՀՀ մարզպետարաններին բյուջետային ծախսերի տնտեսագիտական դասակարգման «Այլ  ընթացիկ դրամշնորհներ» հոդվածով հատկացված գումարների ծախսման արդյունքում տնտեսվել են որոշակի գումարներ, որոնք անհրաժեշտ են ուղղել ՀՀ մարզերում սոցիալական խնդիրների լուծման համար: 

 2.      Ընթացիկ իրավիճակը և խնդիրները
ՀՀ կառավարության 2011 թվականի օգոստոսի 11-ի N 1153-Ն որոշման շրջանակներում տնտեսված գումարները  հնարավոր չէ իրացնել ՀՀ մարզերի բնակչության սոցիալապես անապահով ընտանիքներին ֆինանսական աջակցություն ցուցաբերելու համար:

Հետևաբար անհրաժեշտություն է առաջանում վերոնշյալ որոշման մեջ կատարել համապատասխան փոփոխություններ և տնտեսված գումարները  բյուջետային ծախսերի տնտեսագիտական դասակարգման «Այլ ընթացիկ դրամշնորհներ» հոդվածից վերաբաշխել <<Այլ նպաստներ բյուջեից>> հոդվածին: 
3.
Տվյալ բնագավառում իրականացվող քաղաքականությունը

ՀՀ մարզերի բնակչության սոցիալական խնիրների մասնակի լուծումն է:

4.  Կարգավորման նպատակը և բնույթը

Կարգավորման նպատակն է աջակցել ՀՀ մարզերի բնակչության սոցիալապես անապահով ընտանիքներին:

5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ ՀՀ մարզերի բնակչության սոցիալապես անապահով ընտանիքները սոցիալական խնդիրները լուծելու համար կստանան համապատասխան ֆինանսական աջակցություն:

     ՀՀ տարածքային կառավարման նախարարի առաջին տեղակալ   Վաչե Տերտերյան
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության մարզպետարաններին գումար հատկացնելու և Հայաստանի Հանրապետության կառավարության 2011 թվականի օգոստոսի 11-ի N 1153-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության մարզպետարաններին գումար հատկացնելու և Հայաստանի Հանրապետության կառավարության 2011 թվականի օգոստոսի 11-ի N 1153-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

